ՏԵՂԵԿԱՆՔ – ԱՄՓՈՓԱԹԵՐԹ
«Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագծի վերաբերյալ առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2020թ. փետրվարի 12-ի N 01/8-5/1912-2020)
	ՀՀ ֆինանսների նախարարությունը Ձեր ս.թ. փետրվարի 5-ի N ԶԲ//2701-2020 գրությամբ ներկայացված` «Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, իր իրավասությունների սահմաններում, հայտնում է հետևյալը.

1. Նախագծով առաջարկվում է ՀՀ կառավարությանը տրամադրվող դրամաշնորհային միջոցների հաշվին՝ ՀՀ 2020 թվականի պետական բյուջեի եկամուտների և ծախսերի ավելացման եղանակով ՀՀ աշխատանքի և սոցիալական հարցերի նախարարությանը հատկացնել 21,246.4 հազար դրամ՝ 18 տարեկանից բարձր անձանց խնամքի կազմակերպման նպատակով համայնքային փոքր տան ձեռքբերման համար: Այդ կապակցությամբ, հարկ է նկատի ունենալ, որ «Անշարժ գույքի գնահատման գործունեության մասին» ՀՀ օրենքի 8-րդ հոդվածի համաձայն՝ անշարժ գույքի գնահատման պարտադիր դեպքերից է նաև անշարժ գույքը պետության կամ համայնքների կարիքների համար ձեռք բերելը: Ուստի առաջարկում ենք անշարժ գույքի  ձեռքբերումն իրականացնել անշարժ գույքերի գնահատման հաշվետվու​թյան առկայության պարագայում:
	Ներկայացվում է պարզաբանում:
Անշարժ գույքի գնումը Նախագծով նախատեսվում է իրականացնել գնման մրցակցային ձևով այլ ոչ թե մեկ անձից, ինչով պայմանավորված կոնկրետ անշարժ գույքը ներկայումս պարզ չէ: Մրցույթի արդյունքում անշարժ գույքը հայտնի լինելուց հետո նախարարությունը կդիմի Պետական գույքի կառավարման կոմիտե՝ ձեռքբերվելիք անշարժ գույքի գնահատում իրականացնելու նպատակով:

	
	
	2. Նախագծի N 2 հավելվածի աղյուսակում ցուցանիշների փոփոխու​թյունը անհրաժեշտ է ներկայացնել եռամսյակային (աճողական) համամասնությամբ:
	Ընդունվել է,

խմբագրվել է:

	
	
	3. Առաջարկում ենք Նախագծի N 4 հավելվածի աղյուսակի «Հիմնական միջոցներ, այդ թվում՝» տողից հետո «31001» միջոցառման համար լրացնել «Շենքեր և շինություններ, այդ թվում՝» տողը, իսկ «31002» միջոցառման համար՝ «Այլ հիմնական միջոցներ, այդ թվում՝» տողը:
	Ընդունվել է,

խմբագրվել է:



	
	
	4. Անհրաժեշտ է Նախագծի N 7 հավելվածի վերնագրում «N 1515-Ն» բառը փոխարինել «N 1919-Ն» բառով:
	Ընդունվել է,

խմբագրվել է:

	
	
	5. Նախագծի N 7 հավելվածում ներառված 50531140-1 Փորձաքննության ծառայություններ ԳՄԱ կոդով գնման առարկայի ձեռք բերման համար նախատեսված ՄԱ գնման ձևի ընտրության կապակցությամբ սկզբունքային առումով առարկություն չունենք՝ պայմանով, որ այն իրականացվել է հիմք ընդունելով Գնումների մասին ՀՀ օրենքի 23-րդ հոդվածի 1-ին մասի 4-րդ կետով սահմանված կարգավորումը:
	Գնման գինը չի գերաղանցելու գնումների բազային միավորից:

	
	ՀՀ արդարադատության նախարար                    (2020թ. փետրվարի 24-ի N 01/27.1/3719-2020)
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

 «Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ 

       «Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում  է Հայաստանի Հանրապետության օրենսդրության պահանջներին:  
	


